
  శ్రీ రా మా య ణ ము





లద్వందుఁ డింద్రజి - త్తనువాఁడు పశ్చి 

మద్వారమున ధైర్య - మహిమ నున్నాడు 

శతకోట్ల సంఖ్యరా - క్షసులతోదైత్య 

పతి యుత్తరద్వార - భవనంబు నందు 

నున్నాడు బహుళ సై - న్యోపేతుఁడధికుఁ 3370

డన్నిట నలవిరూ - పాక్షుడన్వాఁడు 

సాలమధ్యప్రదే - శమున నున్నాఁడు 

చాలు నెంతటి కైన - జనకీరమణ ! 

రథగజ తురగ వీర - భటాళి చాల 

పృథుశక్తి శతకోటి - బృందసంఖ్యలను 

జత చేసుకొని తారు - సమరసన్నాహ 

చతురులై మిగుల నె - చ్చరికనున్నారు” 

అనివింటి వీరిచే - ననుచు మంత్రులను 

జనకజప్రాణేశు - సన్నిధినుంచి 

దేవ ! కుబేరు సా -ధింపఁగఁ దొల్లి 3380

రావణాసురుఁడు శౌ - ర్య సహితులైన 

యరువది లక్షల - యసురులతోడఁ 

బరిభవించెఁ గుబేరు - బవరంబులోన 

నటుగావున సురాసు - రాసాధ్యుఁడతఁడు 

నిటలాక్షుడైన వా - ని జయింపలేఁడు 

గెలువరాదనలేదు -- కీర్తింపలేదు 

కలతెఱఁగిదియైనఁ - గానిండు మీరు 

రావణునితో జగ -త్త్రయిశరం బొకటఁ

